
	Bernhard Georg Walch: Beylagen zu der Abhandl[ung] von Lorenz von Bibra, Fürstbischoff zu Wirzburg


	








Erwirdigen Hern Bertoldts Ertzbischoffs zu Meintz. des heiligen Romischen Reichs durch Germanien Ertz Canntzlers vnnsers mit Churfürsten vnns vbertragen Vnnd den Durchleuchtigisten Großmechtigisten Fürsten vnnd Hern Hern Maximilian Ertzhertzogen zu Osterreich etc. Ewr keiserlichen gnaden Sone, Vnnsern gnedigsten Hern. frey einmutiglich vnnd samentlich itzo zu Romischen konig gewilligt. benannt, gewelet. erkoren. Vnnd nach ewer keiserlichen Maiestät ableibung, die got lang verhutten wolle. Hernach zu der keyserlichen kronung vndt salbung fursehen. Vnnd vnndter andern hir Inne bedacht gestalt der obgeschrieben. Auch seiner gnaden weißheit gerechtigkeit stannthafftigs vnnd fürstlich gemute. derselben vnnd aller andern tugennd sein gnad berumbt. Vnnd in den höchsten fellen manichfeltiger widerwärtigkeit in Jungen Jaren geubt hertlich versucht. Vnnd durch den almechtigen got, zu grossern der Cristenheit notdürfftigen sachen vnzweiflich ist ennthalten worden. Darzu auch vnns nit wenig bewogen. Ewer keiserlich gnaden vnnd ewer gnaden voreltern. löblichs herkomen. der fußstapffen sein gnad sich fleisset. Alß das wir die obgemelten. der Cristenheit vnnd des Reichs last. zertrenung vnnd zerstorung

